
				एतत् पृष्ठम् अपरिष्कृतम् अस्ति
ध्येयः ” इनि नारायणस्यैव' परमकारणस्य शम्भुशब्दवाच्यस्य ध्यानं
विधीयते; '“कश्च ध्येयः' इत्यारभ्य *“कारणं तु ध्येयः ' इति
कार्यस्य अध्येयतापूर्वकं कारणैकध्येयतापरत्वात् वाक्यस्य ।
तस्यैव नारायणस्य परमकारणता, शम्भुशब्दवाच्यता च परम
कारणप्रतिपादनैकपरे नारायणानुवाक एव प्रतिपन्ना इति, तद्विरोधि-अर्था


	शम्भुराकाशमध्ये ध्येयः' इति वाक्ये कारणत्वमपि विधेयं स्यात् इत्यत्राह कश्च

इति । कारणत्वानुवादेन श्येयताविधिपरमिदं वाक्यं प्रतीयते , “ कश्च ध्येयः,
कारणं तु ध्येयः' इति प्रक्षपतिवचनाभ्याम् । न हि 'किं कारणम्' इत्यस्य
प्रक्षस्य, ' इदं कारणम्' इति 'प्रतिवचनं श्रूयते । तस्मात् कारणत्वानुवादेन ध्येयत्वं
विधीयत इति निश्चीयते । कारणत्वानुवादश्च तत्प्रतिपादकवाक्यान्तरसापेक्षः ।
अतः, “तदनुगुण्येन अनुवादः कर्तव्यः' इत्यनुवादरूपत्वात् " नारायणस्यैव
ध्येयत्वत्रिधिः इत्यर्थः ।
अनुवादम्पत्वमस्तु, तथाऽपि शिव 'एव कारणत्वेन अनूद्यतामित्यत्राह
तस्यैव इति । परमकारणता शम्भुशब्दवाच्यता च इति । अयमभिप्रायः:-
अनुवादरूपत्वेन बाक्यान्तरसापेक्षत्वात् तद्विरुद्धार्थप्रतिपादनायोगात्, नारायणस्यैव
ध्येयत्वविधिः । कारणत्वं विधीयतां नाम, तथाऽपि सद्रह्मात्मादिशब्दवत् शम्भु
शब्दस्य सामान्यशब्दत्वात् नारायण एव पर्यवसानं न्याग्यम् इति, शिवादि
शब्दानां नारायणशब्दापेक्षया साधारणत्वात् । बह्वीपूपनिषत्सु नारायणादिशब्द
१. एवकारः कचिन्न दृश्यते ।
२. पूर्वककारणस्य ध्येयता-पा०
३. इति प्रश्नस्य, इत्यत्र प्रश्स्य-पा०
५. कारणस्यैष-पा.
६. शिव एक एष-पा.
७. सद्रह्मादिशब्दवत्-पा.
'
1, 2. अथर्वशिखोपनिषत् ।

